
	Ի պատասխան Ձեր 19.12.2022թ. NԳՍ/34/34588-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
[bookmark: _Hlk113902535]Նախագծով առաջարկվում է ՀՀ տարածքային կառավարման և ենթակառուցվածքների նախարարության մի շարք վարկային և դրամաշնորհային ծրագրերի գծով նվազեցնել 2,644.7 մլն դրամ, որից 285.0 մլն դրամը նախատեսվում է հատկացնել 1189 ծրագրի 12001 Ասիական զարգացման բանկի աջակցությամբ իրականացվող դպրոցների սեյսմիկ պաշտպանության ծրագրի շրջանակներում ՀՀ դպրոցների սեյսմիկ անվտանգության բարելավմանն ուղղված միջոցառմանը, իսկ 321.7 մլն դրամը՝ 1212 ծրագրի 12007 ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով միջոցառմանը: 
Բացի այդ վարկերի և փոխատվությունների տրամադրման գծով առաջարկվում է նվազեցնել նաև 2,132.5 մլն դրամ:
Այդ կապակցությամբ հարկ է նշել, որ նախագծով ներկայացված ծախսային ծրագրերի վարկային և ՀՀ կառավարության համաֆինանսավորման միջոցների մասով նվազեցումները հնարավոր չէ կատարել՝ այդ նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումները չկատարելու և/կամ տարեկան մնացորդները չբավարարելու պատճառներով:
Ինչ վերաբերում է Նախագծին, ապա խմբագրական առումով առաջարկում ենք.
ա) Նկատի ունենալով, որ 1212 ծրագրի 12007 միջոցառման գծով հատկացումը բաշխված չէ ըստ համայնքների, ուստի անհրաժեշտ է Նախագծի N 8 հավելվածում միջոցառումը նախատեսել ՀՀ կառավարության պատվիրատվությամբ և ըստ այդ խմբագրել Նախագծի N 12 հավելվածը,
բ) Նախագծի NN 11 և 12 հավելվածներում անհրաժեշտ է ճշտել  1212 ծրագրի «ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով» միջոցառման դասիչը, ինչպես նաև նշված հավելվածների վերնագրերից հանել «9.47» և «9.1.59» թվերը,
գ) Նախագծում անհրաժեշտ է ներառել նաև 1212 ծրագրի 12007  միջոցառման մասով «Հայաuտանի Հանրապետության 2022 թվականի պետական բյուջեի մաuին» Օրենքի N 1 հավելվածի N 7 և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման աղյուսակներում փոփոխություններն արտացոլող հավելվածը:
	



































Ընդունվել է, կատարվել է համապատասխան փոփոխություններ:














Ընդունվել է, կատարվել է համապատասխան փոփոխություններ:





Ընդունվել է, կատարվել են համապատասխան փոփոխություններ:




Ընդունվել է, ավելացվել է  համապատասխան հավելվածը:



